
ALGEMENE INLEIDING 
Studies oor die geslagsfisiologie van die ooi is feitlik deur HEAPE (1899; 1900) 

en MARSHALL (1903) ingelei. Na hierdie ondersoeke volg die belangstelling met 
'n versnelde tempo en is dit veral in daardie lande met groot skaapkuddes waar 
die praktiese belangrikheid van hierdie bevindinge 'n inslag vind. In Suid-Afrika 
is dit KÜPFER (1928), QUINLAN en MARE (1931) en Roux (1936) wat veral baan
brekers werk verrig het. Aandag is veral gegee aan die voorkoms van oestrus by 
die ooi en die veranderinge wat daarmee op die ovaria gepaard gaan. Volgens 
die meeste ondersoeke is die voorkoms van oestrus seisoenaal wat veral aan 'n 
ligsensitiwiteit toegeskryf word. 

Opvolgend uit resultate waarin die voorkoms van oestrus en ovulasie by die 
ooi onder natuurlike en kunsmatige toestande bestudeer is, is dit in besonder 
KAMMLADE, WELCH, NALBANDOV en NORTON (1952), SANTOLUCITO, CLEGG en 
COLE (1960), ROBERTSON en HUTCHINSON (1962) wat feitlik 'n volgende aspek in 
geslagsfisiologiese studies by die ooi opnuut beklemtoon het. Die gehalte van 
gonadotropiese hormone is naamlik in die hipofisevoorlob van die ooi in ver-
skillende stadia van die bronstigheidskringloop ondersoek. Hiervolgens is 'n 
bykomende konsep geformuleer van grondliggende oorsake, wat tot die feno-
mena van ovulasie sou lei. 

In eie studie is sekere aspekte van die geslagsfisiologie van die ooi in Nederland 
en Suid-Afrika ondersoek en bespreek. 

In Hoofstuk I is naamlik die gehalte van twee gonadotropiese hormone, fol-
likel-stimulerende hormoon en interstisieelsel-stimulerende hormoon, afsonder-
lik in die hipofisevoorlob van Texelse ooie in verskillende stadia van die bron
stigheidskringloop bepaal. Verder is 'n verband met die grootte van die follikels 
en van die corpora lutea in die ovaria en die veranderinge in die selle van die 
vagina gesoek. 

In Hoofstuk II word 'n ondersoek bespreek waarin die voorkoms van oestrus 
by nie-dragtige Dorper-ooie met gevasektomiseerde ramme oor 'n periode van 
16 maande getoets is. Die Dorperskaap is een van die belowenste vleisskape in 
die dorre en halfdorre streke van Suid-Afrika. Die Dorper het uit 'n kruising 
tussen die Engelse Dorset Horn, 'n vleiswolskaap, en die aangepaste Swartkop 
Persie, 'n nie-wolskaap, ontstaan en word nou gewoonlik as'n nuwe ras aanvaar. 
Desondanks word nog heelwat segregasie in die vagsamestelling gevind en va
rieer die bedekking tussen die wol van die Dorset Horn en die kemp van die 
Swartkop Persie. In hierdie studie is vervolgens moontlike verskille tussen die 
voorkoms van oestrus by die ooie van drie definitiewe vagtipes, naamlik wol, 
kemp en intermediêr gesoek. 

In Hoofstuk III is 'n vergelyking tussen die voorkoms van oestrus by die Merino 
en corpora lutea en follikels op die ovaria gemaak. Die Merino is ongetwyfeld 
vanwee' die produksie van wol en vleis die belangrikste skaapras in Suid-Afrika. 
Teneinde dus 'n hoë produksie in die halfdorre gebiede te handhaaf, is studies 
oor die geslagsfisiologie van die ooi van besondere praktiese belang. 

'n Poging is aangewend om 'n skakel tussen die bevindinge soos in die verskil
lende hoofstukke voorkom, te vind. 

HOOFSTUK I 

DIE GEHALTE VAN FOLLIKEL-STIMULERENDE HORMOON (FSH) 
E N I N T E R S T I S I E E L S E L - S T I M U L E R E N D E H O R M O O N ( I C S H ) 

I N D I E H I P O F I S E V O O R L O B V A N T E X E L S E O O I E G E D U R E N D E 

V E R S K I L L E N D E S T A D I A V A N D I E B R O N S T I G H E I D S K R I N G L O O P 

1. INLEIDING 

By die nie-dragtige skaapooi is die voorkoms van geslagsbelangstelling en die 
ontwikkeling van die primêre en sekondêre geslagsorgane gedurende die teel-
seisoen aan sikliese veranderinge binne 'n kringloop van nagenoeg 17 dae on-
derhewig. 

Uiterlike manifestasies van geslagsbelangstelling van varieerende intensiteit, 
is oor 'n relatiewe kort periode van 24-48 uur gedurende fases van pro-oestrus, 
aktiewe oestrus en metoestrus (HEAPE, 1900) waarneembaar. Na oestrus volg 'n 
relatiewe lang periode van dioestrus van ongeveer 15-16 dae wanneer die nie-
dragtige ooi geen geslagsbelangstelling toon nie. 

Die periodisiteit in die uiterlike tekens van oestrus staan geensins los van be-
langrike en tydsberekende veranderinge in die essensiële geslagsorgane, dit wil 
sê, die eierstokke nie. Gedurende oestrus bereik die follikels op die eierstokke 
volledige rypheid en skei die theca folliculi interna in 'n toenemende mate oes-
trogeen af. Aan die eindfases van oestrus vind ovulasie plaas (QUINLAN en 
MARE, 1931) en beweeg die vrygesette ovum in die buis van Fallopius na die 
uterus. Onmiddelik na ovulasie word die ingevalde holte op die eierstok, waaruit 
die ovum ontsnap het, met gestolde bloed gevul om die corpus haemorrhagicum 
te vorm. Die luteïnselle wat uit die voormalige selle van die stratum granulosum 
in die follikel van de Graaf (WARBRITTON, 1934) ontstaan, vermeerder snel en 
vorm die corpus luteum. Hierdie luteïnselle skei vervolgens progesteron af, 'n 
hormoon wat in 'n sinergistiese werking met oestrogeen vir die voorbereiding en 
ontwikkeling van die uterus, die nidasie van die bevrugte ovum in die uterus-
slymvlies en die behoud van dragtigheid essensieel is. Aan die einde van dioes
trus vind by die nie-dragtige ooi regressie en degenerasie van die corpus luteum 
plaas, om na die onaktiewe corpus albicans te verander. Gelyktydig met die re
gressie van die corpus luteum neem die holtehoudende follikels van de Graaf in 
belangrikheid toe. 

Die veranderinge in die eierstokke gaan met veranderinge in die epiteellaag 
van die vagina saam en is onder andere deur ROBINSON en MOORE (1956) onder-
soek. Plat, hoekige, kernlose epiteelselle verskyn naamlik eers in klein aantalle 
gedurende pro-oestrus en oestrus en dan in 'n kaasagtige selmassa gedurende 
metoestrus en vroeë dioestrus. Vanaf vroeë dioestrus volg 'n slymafskeiding 
met lobkernige leukosiete en varieerende hoeveelhede kernhoudende epiteelsel
le. Aangesien die primêre geslagsorgane direk en die sekondêre geslagsorgane 
indirek onder die invloed van die gonadotropiese hormone van die hipofisevoor-
lob staan, is dit redelik om te veronderstel, dat die genoemde veranderinge deur 
sikliese fluktuasies in die produksie of altans deur die afskeiding van hierdie 

hormone veroorsaak word. Vir 'n harmoniese verloop van die groei, vergroting, 
holtevorming en ovulasie van follikels in die eierstokke en waarna nog luteïnisa-
sie volg, is 'n tydsberekende en fisiologiese juiste toe- en afname van die gona-
dotropiese hormone, follikel-stimulerende hormoon (FSH) en interstisieelsel-
stimulerende hormoon (ICSH) nodig. Siegs dan immers kan follikelryping, ovula
sie, luteïnisasie en regressie van die corpus luteum in die juiste tempo na mekaar 
volg. 

Volgens die groei van die follikels op die eierstokke word algemeen aange-
neem, dat gonadotropiese hormone (veral FSH) deur die hipofisevoorlob in die 
bloedsomloop gestort, deur die ovariumselle verbruik word. Verder, dat die 
interstisieelsel-stimulerende hormoon (ICSH), ook bekend as luteïniserende hor
moon (LH), voor ovulasie vrygelaat word en is gevolglik ook as die ,ovulerende 
hormoon' bekend. Na ovulasie volg luteïnisasie deur die stimulerende effek van 
hierdie hormoon. Weens die sinergistiese werking van die twee hormone, FSH 
en ICSH, lei hierdie voorstelling van genoemde fenomena gedurende die 
bronstigheidskringloop, soms tot 'n ongeoorloofde vereenvoudiging. Verder 
word die kringloop by die nie-dragtige geslagsrype ooi nie onbepaald oor die 
j aar herhaal nie, maar by die ooi wat 'n seisoensteler is (HAFEZ, 1952), eindig die 
voorkoms van oestrus na enige aantal kringlope om eers die volgende geslags-
jaar weer 'n aanvang te neem. Ook by die ooi in anoestrus speel die produksie en 
afgifte van gonadotropiese hormone ongetwyfeld 'n rol. 

Dit is bekend dat die gehalte gonadotropiese hormone in die hipofise van die 
ooi met verskillende stadia van die kringloop fluktueer. N a maksimale gehaltes 
gedurende die tweede helfte van die kringloop, volg tydens oestrus 'n afname in 
die totale gonadotropine en wat daarna in die hipofise weer geleidelik ophoop -
aldus KAMMLADE, WELCH, NALBANDOV en NORTON (1952). Volgens SANTOLUCI-

TO en COLE (1955) en ROBERTSON en HUTCHINSON (1958) neem die gehalte van 

FSH in die hipofise tydens ovulasie af. In latere ondersoeke bevind SANTOLUCITO, 
CLEGG en COLE (1960) by kruisgeteelde ooie en ROBERTSON en HUTCHINSON 

(1962) by Welsh Mountain-ooie, dat in beide FSH en ICSH in die hipofise 'n afna
me oor die verloop van oestrus en ovulasie voorkom. Dat slegs ICSH 'n ovuleren-
de effek het, kom dus nie so oortuigend voor nie. 

Die FSH- en icsH-gehaltes in die hipofisevoorlob van die ooi soos deur ge
noemde werkers bepaal is, volg na ovulasie 'n algemene ophopende tendens. Die 
gehaltes van die afsonderlike hormone toon egter elk 'n eie patroon, maar wat 
nie noodwendig met die onderlinge funksies in die eindorgane direk in verband 
gebring kan word nie. 

Met die uitsondering van die bepaling van ICSH deur SANTOLUCITO et al. 
(1960), wat gehipofisektomiseerde Sprague Dawley-rotte gebruik het, is in die 
voorafgaande studies by skape intakte kuikens en jong rotte as reseptore ge
bruik. Die resultate wat in hierdie ondersoeke verkry is, was vervolgens ook aan 
die bykomende effek van 'n hipofise in situ onderhewig. Immers deur van hipo-
fiselose toetsdiere gebruik te maak, is dit onomwonde moontlik om die direkte 
effek van die gonadotropiese hormone op die gonades en die indirekte gevolge op 
die sekondêre geslagskliere sonder steurnisse van 'n intakte hipofise te bestudeer. 

In eie ondersoek is dit wenslik geag om die bevindings van ander werkers te 
toets by ooie van 'n ander skaapras, naamlik die Texel, en daarby as reseptore 
gebruik te maak van rotte waarvan die hipofise weggeneem is. Die afsonderlike 
en gesamentlike gehaltes van FSH en ICSH in die hipofisevoorlob van die ooie 
is met behulp van gehipofisektomiseerde jong manlike rotte bepaal. Die hipo-
fises van die ooie is gedurende vyf stadia van die bronstigheidskringloop, naam-
lik, voor en na ovulasie van die de Graafse follikel en tydens die groei, maksi-
male grootte en regressie van die corpus luteum versamei. 

2. LITERATUUR 

2.1. Die hipofise 

2.1.1. On twikke l ing , ana tomie en f isiologie van die hipofise. Die 
hipofise is 'n endokrineklier, wat as aanhangsel onderaan die diëncephalon van 
die harsings in 'n groef van die skedelbasis, die sella turcica of Turkse saai ge
lee is. By die volwasse skaapooi weeg die vars hipofiseklier ongeveer 0.5-1.5g. 

Twee dele word duidelik onderskei en is die ontstaan ook totaal verskillend. 
Die voorste deel van die hipofise ontwikkel embriologies uit die sakkie van 
Rathke, 'n uitstulping van die ektoderm in die monddak en wat van die mond-
epiteel losbreek. Die voorste wand van die sakkie van Rathke ondergaan sterk 
verdikking en neem 'n klieragtige bou aan om tot die adenohipofise te ontwik
kel. Die agterste wand van die sakkie ontwikkel minder sterk en vorm die pars 
intermedia, wat uit 'n hormonale gesigspunt ook minder belangrik is. Die ag
terste deel van die hipofise is 'n uitsakking in die vloer van die derde harsing-
ventrikel, die infundibulum, en bestaan uit neurale klierweefsel. Hierdie dubbele 
oorsprong word in die volwasse dier waar die twee hoof verdelings as definitiewe 
entiteite behou word, oorgedra. 

Volgens die terminologie van RIOCH, WELOCKI en O'LEARY (1940) kan die 
hipofise soos volg onderverdeel en genoem word: 

( pars distalis (voorlob) 
Adenohipofise I pars intermedia (tussenlob) 

[ pars tuberalis 

( eminentia mediana ) . . ,., , f ^ 

• e J-U i« * i } infundibulum 
ïnfundibulere steel ) 
processus infundibularis (pars nervosa, agterlob) 

Die adenohipofise is 'n vleeskleurige klier wat met vele bloedvate oortrek is. 
Die pars distalis (hipofisevoorlob) vorm die grootste deel van die adenohipofise 
en bevat selle wat gonadotropiese hormone en hormone wat sekondêr by voort
planting van belang is, afskei. Die gonadotropiese hormoonkompleks bestaan 
uit die follikel-stimulerende hormoon (FSH), die interstisieelsel-stimulerende hor
moon (ICSH), ook bekend as luteïniserende hormoon (LH), en prolaktin of 
luteotropiese hormoon (LTH). Die hormone wat nie direk by voortplanting be
trekke is nie, is die groeihormoon of somatotropiese hormoon (STH), bynier-

kors-stimulerende hormoon (ACTH) en tirotropiese hormoon (TSH). Laasgenoem-
de hormone is vir groei, ontwikkeling en metabolisme van die dier essensieel. 

Die pars tuberalis is 'n dun epiteeluitgroeisel van die adenohipofise en omvou 
die neurale steel. Die pars tuberalis is goed van bloed voorsien, ontvang menige 
senuweepunte, maar besit min klierweefsel en skei klaarblyklik geen hormone af 
nie. 

Die pars intermedia is 'n smal strokie weefsel tussen die pars distalis en pars 
nervosa en word gedeeltelik van die pars distalis deur 'n holte geskei. Die pars 
intermedia is vir die afskeiding van melanofoor-stimulerende hormoon (MSH), 

of pigmenthormoon verantwoordelik. 
Terwyl die embrionale verbinding wat die sakkie van Rathke met die mond-

dak vorm by die volwasse dier verbreek is, bly die neurohipofise deur die hipo-
fisesteel aan die bodem van die diëncephalon, die hipothalamus, geheg. Die 
neurohipofise is 'n bleekgelerige klier wat uit gewysigde senuweeweefsel en me
nige senuweevesels bestaan. Die neurohipofise word soms as 'n deel van die 
harsings beskou (HANSEL, 1961) en ontwikkel embriologies van die processus 
infundibularis, 'n uitstulping in die sella turcica. In die volwasse dier bestaan die 
neurohipofise grotendeels uit die processus wat ook as die pars nervosa of 
hipofiseagterlob bekend staan. Die orige deel van die neurohipofise is die 
infundibulum wat onder aan die die hipothalamus gelee' is. Hierin word weer die 
eminentia mediana in die hipothalamus en die infundibulêre steel onderskei en 
wat gedeeltelik deur die pars tuberalis van die adenohipofise omhul word. Twee 
hormone vasopressin of antidiuretiese hormoon (ADH) en oksitosin word deur 
die pars nervosa afgeskei. 

2.1.2. Selt ipes van die h ipof i sevoor lob (pars d is tal is) . Die hipofise-
voorlob by die soogdier bestaan uit 'n anastomoserende netwerk van dig op-
mekaar liggende stringe van selle. Twee hoof seltipes word histologies volgens 
die teenwoordigheid van moeilik of maklik kleurbare korrels onderskei en 
word as chromofobe en chromofiele selle onderskeidelik beskryf. Afhangend 
van die korrels in die selle word verskille in die verkleuring verkry en word die 
chromofielselle in asidofiele (a-selle, eosinofiele) en basofiele seile (ß-selle) on
derverdeel. 

Die chromofobe selle is waarskynlik stoorselle. As die basofiele of asidofiele 
selle huile spesifieke korrelagtigheid verloor, word hierdie seile chromofobies. 
As die korrels weer toeneem word die selle weer chromofiel. Vervolgens word 'n 
kringloop van afgifte en ophoping verkry en nagelang die teenwoordigheid van 
korrels, verkeer die selle óf in 'n chromofobiese óf chromofiele toestand 
(SEVERINGHAUS, 1939). So'n siklus is histologies dus waarneembaar. 

Deur van die PAS-metielblou kleuringsmetode gebruik te maak, vind HELL-

BAUM, MCARTHUR, CAMPBELL en FINERTY (1961), dat FSH en ICSH histologies ge-
differensieer kan word en ondersteun dit die konsep, dat rooi gekleurde gonado-
tropiese selle met icsH-produksie of -ophoping in verband staan en dat pers ge
kleurde selle FSH-produksie of-ophoping aanwys. 

2.1.3. Toevoer van b loed en senuwees aan die hipofise. Die bloedvoor-
siening van die hipofise is met die van die lewer vergelykbaar. Beide organe het 
'n sistemiese arteriële voorsiening, 'n portale bloedtoevoer, en 'n veneuse drei-
nering. Die arteriole, wat bloed bestemd vir die hipofise aanvoer, ontstaan van 
die carotis interna of die sirkel van Willis. Sommige van hierdie arteriole voor-
sien die hipofisevoorlob direk, maar die meeste breek, in 'n primêre anastomose-
rende kapillêre netwerk in die hipothalamus op en kom met die weefsel van die 
eminentia mediana en die senuweebane, wat na die neurohipofise lei, in noue 
kontak. Van die kapillêre netwerk word die bloed in die portale vate vanaf die 
hipothalamus langs die oppervlakte oor die hipofisesteel na die hipofisevoorlob 
gedreineer waar die vate in die sinusoïde, 'n sekondêre netwerk, opbreek en ver
sprei (HARRIS, 1955). 

Die senuweevoorsiening van die hipofise bestaan uit simpatiese vesels van 'n 
perivaskulêre pleksus, parasimpatiese vesels en senuweebane vanaf die hipo
thalamus. Die hipofisevoorlob is klaarblyklik vry van enige senuwee-eindpunte, 
maar die hipofisesteel en veral die hipofiseagterlob is goed voorsien. Twee hoof 
senuweebane, die tractus paraventricularis en tractus supraopticus wat in twee 
gepaarde kerne in die hipothalamus ontstaan, gaan deur die hipofisesteel en ver
bind die hipothalamus met die hipofiseagterlob. 

2.1.4. Die funksionele v e rband tussen h i po t h a l amus en adenoh ipo -
fise. Die feit dat eksogene prikkels soos ligverandering op voortplanting 'n 
effek het, wys op 'n funksionele verband tussen die hipothalamus en die vor
ming en afskeiding van gonadotropiese hormone in die hipofisevoorlob. 

Die arteriole wat bloed na die hipofisevoorlob aanvoer, is in paragraaf 2.1.3. 
beskryf. Die meeste werkers stem vervolgens daarmee ooreen, dat die belang-
rikste en waarskynlik die enigste, anatomiese en funksionele band tussen die 
sentrale senuweestelsel en die hipofisevoorlob, die portale vate vanaf die hipo
thalamus is. Dit blyk dus dat die prestasies van die hipofisevoorlob van buite 
deur 'n direkte morfologiese verband gedeeltelik langs senuweeprikkelende 
vesels en gedeeltelik langs die bloedbaan beïnvloed word (HARRIS, 1955; 1961). 

Daarby kan ook gestel word dat die neurogeniese prikkels in die eminentia 
mediana die afskeiding van een of meer chemiese substanse waarskynlik laat 
ontstaan en direk in die portale sirkulasie na die hipofisevoorlob vervoer. Die 
afgifte van so'n neuro-humorale substans deur die hipothalamus is waarskynlik 
nodig om ovulasie slegs met kopulasie, in die geval van die konyn, via die sen
trale senuweestelsel te bewerkstellig. Die vermoë van adrenergiese en choliner-
giese blokeringsmiddels om ovulasie by die koei, wat 'n spontaan-ovuleerder is, 
te verhoed (HANSEL en TRIMBERGER, 1951), blyk dus aan te dui dat die senuwee
stelsel waarskynlik ook by die ooi met die afgifte van gonadotropiese hormone 
'n rol te speel het. Met 'n afname van ligure, hetsy onder natuurlike (HAFEZ, 

1952) of kunsmatige (YEATES, 1949) toestande, neem oestrus by die ooi, wat in 
anoestrus verkeer het, 'n aanvang. Die aktiwiteite van die eierstokke by die ooi 
word dus waarskynlik met 'n roete vanaf die retina van die oog ->optiese senuwees 
-> hipothalamus -> afgifte van 'n substans in die portale bloedsisteem van die 

hipothalamus -> vervoer na die hipofisevoorlob -> produksie van gonadotro-
piese hormone deur die hipofisevoorlob en afgifte in die bloedsomloop, gesti-
muleer. 

2.2. Gonadotropiese hormone 

Soos voorheen reeds aangedui is, skei die hipofisevoorlob drie gonadotropiese 
hormone FSH, ICSH(LH) en LTH, af. Hierdie hormone is van groot belang in die 
regulering van die eierstokke en testikels vir die produksie van die eiselle en 
spermselle en die afgifte van spesifieke gonadale hormone, soos oestrogeen, pro
gesteron en androgeen. Daarbenewens stimuleer LTH sagte melkklierweefsel van 
die uier. Die funksies en wisselwerkende effek van hierdie hormone is by voort
planting essensieel. 

2.2.1. Fo l l ike l - s t imulerende ho rmoon (FSH) of fo l l ikel rypings hor
moon, FSH is 'n glikoproteïed met 'n molekulêre gewig van ongeveer 67,000 by 
die skaap (Li en EVANS, 1948). Hoewel die hormoon nog nie in 'n gesuiwerde 
vorm geïsoleer is nie, is 'n aantal chemiese en biologiese eienskappe reeds be
paal. 

Hierdie hormoon is wateroplosbaar en betreklik stabiel by 'n pH van 4 tot 11. 
Dit het 'n iso-elektriese punt van pH 4.5 en bevat hexosamine, hexose en swawel. 
Inkubasie van FSH met koolhidraat-splitsende ensieme soos amilase inaktiveer 
die hormoon. Dit blyk derhalwe dat die koolhidraat gedeelte van die FSH-
molekule essensieel vir die biologiese aktiwiteit van die hormoon is. 

Die hoof funksies van FSH is die stimulering van groei en rypmaking van die 
follikels van de Graaf in die eierstokke en van Spermatogenese in die saadbui-
sies van die testikels. 

2.2.2. I n t e r s t i s i ee l se l - s t imule rende ho rmoon ( icsH)of lu te ïn iseren-
de h o rmoon (LH) . 

Die hormoon is ook 'n glikoproteïed, maar die koolhidraat gedeeltetjie is nie 
nodig vir biologiese aktiwiteite nie. 'n Molekulêre gewig van 40,000 en 'n iso-
elektriese punt van pH 4.6 is by skape gerapporteer (Li, SIMPSON en EVANS, 

1942). 
In 'n sinergistiese werking met FSH promofeer LH die rypwording van follikels 

in die eierstokke en die afgifte van oestrogeen deur die follikels. Na die ryping 
van die follikel veroorsaak LH waarskynlik ovulasie deur die wande van die folli
kels te laat bars en die eisel vry te laat. Die effek is waarskynlik indirek die ge
volg van 'n stimulering van die interstisiële weefsel en die afskeiding van andro
geen (DE JONGH, GAARENSTROOM en PAESI, 1944). In die daaropvolgende luteïni-
sering en vorming van corpus luteum is LH direk van belang, maar het geen 
effek op die handhawing van die sekresie van progesteron deur die corpus lu
teum nie. Laasgenoemde is 'n funksie van prolaktin. ICSH is ook werksaam by 
manlike diere en bevoordeel die ontwikkeling van die interstisiële selle van Ley-
dig en die daaropvolgende afgifte van die manlike hormoon, androgeen. Daar
om is die hormoon ook as die interstisieelsel-stimulerende hormoon bekend en 

word die benaming gewoonlik gebruik wanneer manlike toetsdiere as resep-
tore dien. Die waarneembare effek van ICSH volg op 'n afgifte van androgeen en 
sluit in die stimulering van die sekondêre geslagskliere, en van die bykomende 
geslagskenmerke (GREEP, VAN DYKE en CHOW, 1942). In 'n sinergistiese werking 

met FSH veroorsaak ICSH Spermatogenese, indirek as gevolg van 'n androgeen-
afgifte. 

2.2.3. P r o l a k t i n o f l u t e o t r o p i e s e h o r m o o n ( L T H ) . Prolaktin is geen gli-
koproteïed nie, maar by die skaap 'n protein met 'n molekulêre gewig van 
24,200 tot 26,500 en 'n iso-elektriese punt van p H 5.7 (Li, 1957). Die hormoon 
word deur pepsin, tripsin e.a. proteolitiese ensieme wat vry aminosure afsplits, 
geïnaktiveer. By skape en rundvee bestaan prolaktin waarskynlik uit 'n enkele 
peptiedketting met 'n ringformasie en bisulfiedbindings. 

Prolaktin stimuleer die sekresie van melk in die uier van ooie en in die 
kropsak van duiwe. Prolaktin is vir die onderhoud van die funksionerende corpus 
luteum verantwoordelik. ASTWOOD (1941) stel daarom die term luteotropiese 
hormoon (LTH of luteotropin) voor en wat vandag as sinoniem vir prolaktin ge
bruik word. Die luteotropiese aktiwiteit word gedemonstreer in die vermoë om 
die groei van 'n deciduoma in die baarmoeder van die hipofiselose rot of muis te 
stimuleer. Aangesien die verwekking en behoud van 'n deciduoma van pro
gesteron afhanklik is, kan waarskynlik tot die gevolgtrekking gekom word dat 
prolaktin die vorming en afgifte van progesteron stimuleer. 

'n Luteotropiese effek by die ooi is deur MOORE en NALBANDOV (1955) bewys, 
maar kon nie by die koei en die sog deur DUNCAN, BOWERMAN, ANDERSON, 

HEARN en MELAMPY (1961) gedemonstreer word nie. 
Prolaktin het ook 'n algemene werking deurdat dit die gedragspatroon of 

moederlike instinkte by die ooi gedurende dragtigheid en laktasie bepaal. 
In hierdie studie word prolaktin nie bestudeer nie, maar mag wel belangrik 

in die regulering van die bronstigheidskringloop wees. 

2.3. Geslagshormone 

Die primêre geslagsorgane is die gonades, naamlik, die testikels by die ram en 
die eierstokke by die ooi. Hierdie organe is vir die vorming van gamete en ge
slagshormone oestrogeen, progesteron en androgeen verantwoordelik. Die ge
slagshormone kom in beide geslagte voor, dit wil sê, die manlike dier produseer 
nie alleen androgeen nie, maar ook klein hoeveelhede oestrogeen, terwyl die 
vroulike dier behalwe oestrogeen ook klein hoeveelhede androgeen produseer. 

2.3.1. O e s t r o g e e n . Die twee steroid hormone, oestradiol en oestron, onder die 
naam oestrogeen saamgevat, word deur die eierstokke afgeskei. Sekresie geskied 
deur die theca interna selle van die follikels van de Graaf. Hierdie weefsel is 
veral tydens die follikuläre of oestrogeniese fase gedurende die tweede helfte van 
die bronstigheidskringloop aktief. Waarskynlik as gevolg van diffusie is die 
vloeistof in die follikel ryk aan oestrogeen. 

Die werking van oestrogeen is hoofsaaklik op die voortplantingskanaal en 

stimuleer groei en sekresie van strukture wat vir oestrogeen gevoelig is. In die 
vagina stimuleer oestrogeen die groei van die epiteellaag wat tot die afwerping 
van gekeratiniseerde selle lei. Die hormoon is vir die karakteristieke geslagspa-
troon van oestrus by die ooi (ROBINSON en MOORE, 1956) verantwoordelik. 

2.3.2. P roges te ron . Na ovulasie word 'n corpus haemorrhagicum op die eier-
stokke gevorm en wat gou na 'n corpus luteum verander. Hierdie liggaampie 
word deur prolaktin onderhou en tot die vorming en afgifte van progesteron 
gestimuleer. 

Progesteron en oestrogeen reageer sinergisties. In die algemeen is oestrogeen 
primer vir groei verantwoordelik terwyl progesteron differensiasie van die weef
sel, van byvoorbeeld die uterus, aanmoedig. Na sensifisering van die uterus ge
durende die groei- of proliferasiestadium deur oestrogeen, veroorsaak progeste
ron verdere groei en ontwikkeling van die uterus en wat daardeur in die sekre-
siestadium gebring word. 

Langdurige afskeiding of toediening van progesteron het onderdrukking van 
follikelgroei, van oestrus en ovulasie ten gevolge en gee aanleiding tot slym-
vorming in die vagina. 

2.3.3. Androgeen . ICSH stimuleer die selle van Leydig tot die sekresie van an-
drogeen. Die werking van androgeen is veral merkbaar op die sekondêre ge-
slagsorgane en die bykomende geslagskarakteristieke van die ram. Spermatoge
nese word gestimuleer en met die aanvang van die teelseisoen by seisoenstelers 
verhaas. Androgeen promofeer groei en ontwikkeling en die sekresievermoë 
van die prostaat, saadblasies, ductus deferens, kliere van Cowper, penis en 
scrotum. By die ram stimuleer die hormoon die ontwikkeling van 'n geslagspa-
troon en libido. 

Bykomende geslagskenmerke soos 'n spesifieke liggaamsbouvorm, horings, 
stemhoogte, haarverspreiding (maanhaar), kleurintensiteit en so voorts word 
deur androgeen veroorsaak. 

Volgens GAARENSTROOM en DE JONGH (1946) en DE JONGH (1961) is ovariële 
androgeen nie slegs vir die holtevorming van die de Graafse follikels van belang 
nie, maar het buitendien 'n aktiewe aandeel in die vorming van 'n haarvat wat 
vanaf die theca in die buurt van die eisel oënskynlik blind eindig. Met die voort-
gesette holtevorming word die eisel, tesame met die omringende granulosa-
weefsel, losgewoel en moet die kapilläre vat skeur. Die follikeldruk word plotse
ling verhoog en lei tot ovulasie. Die skeuring van die bloedvat lei tot ovulasie-
bloeding en vorming van die sogenaamde bloedpunte. 

2.4. Die wisselwerking tussen gonadotropiese hormone, FSH en ICSH, en die 
Steroid geslagshormone 

Die veranderinge wat in die eierstokke plaasvind word deur die ontwikkeling 
van follikels, die vorming van corpora lutea en die afskeiding van geslagshor
mone deur hierdie liggaampies gekenmerk. Hoewel die geslagshormone op 
velerlei terreine van die liggaam werksaam is, is die effek op die sekondêre ge-

slagskliere en bykomende geslagskenmerke mees opvallend, 'n Ander vername 
funksie van die geslagshormone is die terugwerkende effek op die hipofisevoor-
lob waardeur die gonadotropiese aktiwiteit gereguleer en in toom gehou word. 

Die geslagshormone beïnvloed die hipofisevoorlob tweërlei deur die afgifte-
bereidheid, waarvolgens die klier bewaarde hormone afgee aldan nie, en deur 
produksie. 

Volgens 'n huidige konsep (sien ZARROW, 1962) word aangeneem dat 'n 
remmingsmeganisme die hoeveelhede FSH en ICSH deur die konsentrasie van 
oestrogeen en progesteron in die bloed kontroleer. Klein hoeveelhede oestrogeen 
stimuleer die afgifte van FSH, wat weer in samewerking met 'n icsH-afgifte vir 'n 
opmerklike toename in die produksie van oestrogeen verantwoordelik is. 
Wanneer die konsentrasies van oestrogeen in die bloed hoog genoeg is, veroor-
saak dit 'n remmende effek op verdere afgifte van FSH en ontstaan met die ver
laagde FSH-stimulering 'n afname in die produksie van oestrogeen. Onder die in
vloed van ICSH word na ovulasie van die de Graafse follikel, die corpus luteum 
op die eierstokke gevorm, maar vir die vorming en afskeiding van progesteron 
in die corpus luteum is prolaktin verantwoordelik. Verhoogde konsentrasies van 
progesteron rem FSH- en icsH-afgifte en sal oestrus slegs voorkom, nadat die 
corpus luteum gedegenereer het en progesteron in die bloed afgeneem het. 

2.5. Die bronstigheidskringloop van die ooi 
2.5.1. Fases van die b rons t ighe idsk r ing loop . By die meeste skaaprasse 
is die ooi 'n seisoensteler en word die teelseisoen wat in herfs en vroeë winter 
voorkom met 'n periode van anoestrus in die lente opgevolg. Gedurende die 
somer en winter toon die geslagsaktiwiteit van die ooi 'n oorgangsperiode. 

In die teelseisoen is een of meer periodes van oestrus by die nie-dragtige 
ooi waarneembaar. Oestrus duur gewoonlik 24 tot 48 uur (TERRILL, 1962) en 
word voorafgegaan en opgevolg deur 'n periode van geslagsrus of dioestrus, 
wanneer die ooi geen tekens van geslagsbelangstelling toon nie. Die periodisi-
teit van oestrus toon 'n betreklik hoë mate van reëlmatigheid en word gemiddeld 
na 17 dae of van 14 tot 19 dae herhaal (ROBINSON, 1959). 

Volgens die terminologie van HEAPE (1900) kan die periode van oestrus in drie 
fases, naamlik, pro-oestrus, oestrus en metoestrus onderverdeel word. Pro-
oestrus word gewoonlik as die aanvangstadium van die kringloop beskou en is 
relatief moeilik bepaalbaar. Dit is 'n fase waarin die geslagskanaal vir die ont-
vangs van die ova in gereedheid gebring word. Die ooi soek die nabyheid van die 
ram, maar laat nie kopulasie toe nie. Oestrus is die fase wanneer die ooi aktief 
die belangstelling van die ram soek, deur aan hom te skuur, te ruik, die stert vin
nig heen-en-weer te swaai en kopulasie toe te laat. Metoestrus volg net na oes
trus. Die ooi toon nog floue tekens van geslagsbelangstelling, maar laat nie 
kopulasie toe nie. Dit is vanaf hierdie fase dat die uterus vir nidasie van die be-
vrugte eisel in gereedheid gebring word. Indien bevrugting nie plaasvind nie, 
keer die geslagsorgane na 'n toestand van rus terug. Dioestrus is 'n periode van 
geslagsrus van ongeveer 15 tot 16 dae voordat die volgendel oestrus weer by die 
nie-dragtige ooi 'n aanvang neem. 

2.5.2. Ho rmona l e meganisme van die b rons t ighe idsk r ing loop . Die 
verskillende fases van die bronstigheidskringloop, wat met anatomiese en 
fisiologiese veranderinge gepaard gaan, is aan fluktuasies in die produksie en 
afskeiding van gonadotropiese hormone deur die hipofisevoorlob en van ge-
slagshormone deur die primêre geslagsorgane, verbonde. 

FSH is vir die groei van die follikels van de Graaf en die ryping van ova ver-
antwoordelik. icsH-werking begin die pre-ovulêre vergroting van die follikels, 
veroorsaak luteïnisasie en die vorming van die corpus luteum, FSH en ICSH sti
muleer die theca interna selle van die follikels om oestrogeen te produseer. Die 
rypwordende follikel skei oestrogeen in toenemende hoeveelhede af, totdat die 
karakteristieke tekens van oestrus intree. Verhoogde hoeveelhede oestrogeen 
verhoog die afgiftebereidheid en rem produksie van FSH. 

Aan die einde van oestrus volg ovulasie en word die corpus luteum gevorm 
wat onder die invloed van prolaktin, progesteron vorm en afskei. Solank as die 
corpus luteum aktief progesteron afskei, is afgifte van FSH deur die hipofise laag 
en toon die follikels op die eierstokke min groei en ontwikkeling. By die nie-
dragtige ooi bereik die corpus luteum 'n maksimum grootte van tot 10 mm deur
snee ongeveer 14 dae na ovulasie (HAFEZ en GORDON, 1962) en word die eerste 
helfte van die kringloop, na ovulasie, die luteale fase genoem. Na die 14de dag 
ondergaan die corpus luteum spurium regressie in grootte en die funksionele 
selle degenereer. Die follikel van de Graaf begin vervolgens 'n relatiewe belang-
riker rol, veral onmiddelik voor en tydens die aanvang van oestrus, te speel. Die 
tweede helfte van die kringloop word daarom die follikuläre fase genoem. Aan 
die eindfases van oestrus by die Merino-ooi, kom ovulasie van een of twee ryp 
follikels voor (QUINLAN en MARE, 1931) en vind vanaf metoestrus luteïnisasie in 
die holte plaas. 

2.5.3. FSH- en i csH-gehal tes in die h ipof i sevoor lob van die ooi ge
durende die b rons t ighe idsk r ing loop . Volgens NALBANDOV (1958) be
staan daar drie waarskynlikhede waarvolgens die hipofise beheer oor die funk-
sies van die eierstokke uitoefen: (1) Volgens die klassieke en dikwels aanvaarde 
veronderstelling varieer beide FSH en ICSH en beheer agtereenvolgens follikuläre 
groei en ovulasie op die eierstokke; (2) FSH-produksie en -afgifte bly konstant en 
ICSH varieer; en (3) Die gonadotropiese werking op die eierstokke berus op 'n 
enkele gonadotropiese eiwitkompleks wat deur die hipofise afgeskei word sodat 
FSH en ICSH geen afsonderlike entiteite is nie. 

Die afsonderlike of gesamentlike gehalte van gonadotropine in die hipofise
voorlob daal voor ovulasie by verskeie species, byvoorbeeld, die sog (ROBINSON 

en NALBANDOV, 1951), die rot (GANS en DE JONGH, 1959; MILLS en SCHWARTZ, 

1961 ; SCHWARTZ en BARTOSIK, 1962; VAN DER WERFF TEN BOSCH, VAN REES en 

WOLTHUIS, 1962), die ooi (KAMMLADE, WELCH, NALBANDOV en NORTON, 1952; 
SANTOLUCITO, CLEGG en COLE, 1960; ROBERTSON en HUTCHINSON, 1962) en die 

hen (KIRKHAM, 1961) en dui waarskynlik op 'n hoe' afgifte van beide hormone 
gedurende ovulasie. 

KAMMLADE et al. (1952) bevind dat die totale gonadotropiese hormoongehalte 

in die hipofise van die ooi vanaf oestrus tot 'n maksimum in laat-dioestrus en 
pro-oestrus liniêr toeneem. Met die aanvang van oestrus en die daaropvolgende 
dag gee die ingespuite hipofisemateriaal die laagste gonadotropiese stimulus op 
die testikelgewig van dagoud kuikens en is die verskil in vergelyking met 
fisiologies-soutbehandelde kontrole kuikens bykans te ignoreer. 'n Bevinding 
wat met die van ROBINSON en NALBANDOV (1951) by die sog ooreenstem. 

Die groei van die follikels met die verloop van die kringloop is volgens 
KAMMLADE et al. (1952) positief met die totale gonadotropiese gehalte in die 
hipofise gekorreleerd. Die teenwoordigheid van follikels op die eierstokke van 
die ooi in anoestrus strook vervolgens met die idee dat die hoe' inhoud van gona-
dotropine in die hipofise wel met 'n afgifte aan die bloed saamgaan. Op grond 
van hierdie resultate blyk dit dat anoestrus by die ooi nie deur 'n tekort aan to
tale gonadotropiese hormone in die hipofise of 'n verminderde afgifte toegeskryf 
kan word nie. 'n Verandering in die verhouding van FSH tot ICSH is naamlik ook 
moontlik. Ooie in anoestrus skei waarskynlik hoofsaaklik FSH en min ICSH af. 
Indirekte bewyse hiervan word in die groei van follikels en die afwesigheid van 
oestrus en ovulasie waargeneem terwyl icsH-inspuitings ovulasie verwek. Hier
die aanname is sedertdien deur ROBERTSON en HUTCHINSON (1962) na afsonder-
like bepalings van FSH en ICSH gedeeltelik bevestig. 

'n Betekenisvolle afname in beide ICSH- en FSH-gehaltes in die hipofise is tussen 
4 uur en 35 uur na die aanvang van oestrus by die ooi deur SANTOLUCITO et al. 
(1960) bepaal. Na ovulasie styg ICSH direk, terwyl FSH tot en met dag 5 van die 
kringloop laag bly. 'n Val in die icsH-gehalte van die hipofise tydens ovulasie pas 
by die algemene konsep van 'n icsH-afgifte as stimulus vir ovulasie. 'n Daling 
van FSH oor dieselfde periode dui aan, dat beide hormone by die verwekking van 
ovulasie waarskynlik in verband staan. Die veronderstelling dat ICSH 'n spesiale 
ovulerende eftek het, blyk dus nie so oortuigend voor te kom nie. 

Aangesien ICSH vir luteïnisasie op die eierstokke verantwoordelik is, is 'n 
direkte styging na ovulasie, soos deur hierdie werkers waargeneem is, nie so 
geredelik verklaarbaar nie. 

ROBERTSON en HUTCHINSON (1962) bevind dat die follikels vanaf die tiende tot 
en met die 15de dag van die kringloop in grootte min verander en dui volgens 
hulle op 'n geringe of geen gonadotropiese hormoonafgifte nie. Die meeste 
werkers vind egter 'n pre-ovulêre groeiversnelling van follikels reeds voor dag 
15 van die kringloop. 

'n Vergelyking van FSH- en icsH-gehaltes in die hipofise van die ooi gedurende 
die kringloop met wat by jong ooie, ooie in anoestrus, dragtigheid en laktasie 
waargeneem is, gee volgens ROBERTSON en HUTCHINSON (1962) waarskynlik 'n 
insae vir die afwesigheid van ovulasie gedurende genoemde stadia. Die gehaltes 
van FSH in die hipofise van jong en dragtige ooie, en ooie in anoestrus is dieselfde 
as wat tydens die luteale stadium van die kringloop bepaal is. Gedurende lakta
sie is die FSH- aktiwiteit ongeveer die helfte van hierdie gehalte. Vir ooie in anoes
trus en in dragtigheid wil dit voorkom dat ICSH relatief laer as FSH in die hipo
fise is. Die afwesigheid van ovulasie by hierdie ooie kan waarskynlik toegeskryf 
aan 'n wanbalans van FSH en ICSH of 'n gebrek aan 'n snelle en voldoende afgifte 

van beide FSH en ICSH, SOOS gedurende die ovulêre fase van die kringloop sou 
plaasvind. 

'n Treffende vergelyking deur ASDELL (1946) en HAMMOND (1955) van plaas-
diere, naamlik, die merrie, sog, ooi en koei, ten opsigte van FSH- en icsH-ba-
lanse in die hipofise, dui aan op belangrike verskille in die duur van oestrus, die 
tyd van ovulasie en die voorkoms van stilbronstigheid, dit is ovulasie sonder 
oestrus. Die merrie waarvan die hipofise ongeveer 10 keer meer FSH as die ooi of 
sog bevat (FEVOLD, 1939), maar arm aan ICSH is (WEST en FEVOLD, 1940), toon 
'n lang bronstigheidsperiode van 144 uur en ovuleer ongeveer 24 tot 48 uur voor 
die einde van oestrus. Die koei aan die ander kant, met relatief meer ICSH en 
minder FSH in die hipofise, vertoon 'n kort oestrus van 16 uur en vind ovulasie 
ongeveer 14 uur na die afloop van oestrus plaas. Die sog en ooi is intermediêr. 
Die ooi wat 'n gemiddelde oestrus van 35 uur vertoon en aan die einde van die 
periode ovuleer, is meer soos die koei. Die hipofise van die ooi is egter besonder 
ryk aan ICSH. 

Onder toestande van verlaagde aktiwiteit van die hipofise veroorsaak 'n ge
brek aan die hormoon waarin gewoonlik 'n tekort voorkom, die ontstaan van 
steriliteit (HAMMOND, 1955). Die merrie met 'n lae icsH-peil ovuleer moeilik 
gedurende 'n koue en droë lente en oestrus kan tot 30 dae en langer voortduur. 
Met kopulasie sterf die spermselle dus voordat ovulasie plaasgevind het. Die 
ooi en koei met proporsionele hoer ICSH en laer FSH, ovuleer daarteenoor maklik, 
maar die duur van oestrus is kort en geskied ovulasie selfs in die afwesigheid van 
oestrus. 

3. MATERIAAL EN METODES 

3.1. Proefdiere en insameling van materiaal 

3.1.1. Waa rneming van oes t rus by ooie. Dertig jong Texelse ooie, nege 
maande oud, is van 'n goedgeteelde kudde op Texel-eiland geselekteer. Vanaf 
7 Januarie tot 8 Februarie 1963, is die ooie soggens om 9 uur in 'n kraal gejaag 
en vir tekens van oestrus met intakte Texelse stoetramme getoets. Aktiewe 
oestrus is uitgeken wanneer die ooi om die ram beweeg, aan hom ruik, die stert 
vinnig heen-en-weer swaai en toelaat dat die ram op haar spring. Aangesien be-
vrugting nie wenslik geag is nie, is kopulasie verhoed deur die ram 'n voorskoot 
aan te hang. 

Bereken vanaf die eerste dag waarop oestrus waargeneem is, is die ooie op dae 
0, 1, 5, 10 en 15 van die bronstigheidskringloop om 15 tot 18 uur geslag. Hierdie 
dae van die kringloop is vir vergelykende doeleindes in ooreenstemming met wat 
SANTOLUCITO et al. (1960) en ROBERTSON en HUTCHINSON (1962) gebruik het en 
dui agtereenvolgens stadia van oestrus, kort na ovulasie, vroeë dioestrus, midde-
dioestrus en laat-dioestrus aan. Op dag 0 is oestrus vir die eerste keer waarge
neem en het ovulasie nog nie plaasgevind nie, terwyl op dag 1 ovulasie plaasge
vind het en die meeste ooie nog aktiewe tekens van oestrus vertoon het. 

3.1.2. Die hipofise. Ongeveer 15 minute nadat die ooi elektries doodgeskok 
is, is die skedelholte oopgesaag en die harsings verwyder. Die hipofise aan die 

basis van die skedel is daarna uit die sella turcica losgesny en in 'n flessie met 'n 
stop by —20°C in bewaring gebring. Die volgende dag is die klier ontdooi en 
nadat dit van vreemde weefsel en die dura mater skoongemaak is, is dit geweeg. 
Hierna is die bleek, byna jellieagtige hipofiseagterlob met die hipofisesteel ver-
wyder en is die vleeskleurige hipofisevoorlob weer geweeg en by die lae tem
peratuur bewaar. 

Met die verwydering van die hipofise uit die sella turcica breek die hipofise
steel dikwels af en gaan verlöre. Aangesien die hipofisesteel ook die bloedryke 
pars tuberalis insluit, kan dit aangeneem word dat die adenohipofise na die ver
wydering van vreemde weefsel, hipofisesteel en hipofiseagterlob hoofsaaklik uit 
die hipofisevoorlob (pars distalis) bestaan het. 

Voordat met die eerste hormoonbepaling begin sou word, is die bevrore 
hipofisevoorlob ontdooi en in 0.9 persent fisiologiese natriumchloriedoplossing 
in 'n Potter-Elvehjemapparaat gehomogeniseer en tot 'n volume van 25 ml ver
dun en weer ingevries. Een ml van die homogenaat het dus op hierdie stadium 
van die verdunning 4 persent van 'n hipofiseklier bevat. 

Een dag voor 'n proef 'n aanvang sou neem, is 'n bepaalde hoeveelheid van 
die oorspronklike homogenaat afgemeet en na die gewenste konsentrasie finaal 
verdun. By voorbeeld, wanneer 'n totaal van 2 persent van 'n hipofise in 6 x 0.5 
ml per rot ingespuit is, was dit nodig om verhoudelik 0.5 ml van die oorspronk
like hipofisehomogenaat met fisiologiese soutoplossing tot 'n totaal van 3 ml te 
verdun. Afhangende van die aantal rotte, wat vir 'n groep beskikbaar was, is die 
volumes dienooreenkomstig opgemaak. Die hipofisehomogenate van die ooie 
wat op dieselfde stadium van die bronstigheidskringloop geslag is, is saamge-
voeg en vir die reseptorrotte onderhuids ingespuit. 

3.1.3. Die g roo t t e van fol l ikels en c o rpo ra lu tea spur ia in die 
e i e r s tokke van ooie. Die uterus en adnexa is kort na die dood van die ooi 
verwyder. Daarna is 'n evaluasie van die morfologiese ontwikkeling op die vars 
eierstokke gemaak en in Bouinse vloeistof gefikseer. Na fiksasie van tenminste 
twee weke is seriesnitte van ongeveer 1 mm van die eierstokke met 'n skerp 
skeermeslemmetjie gemaak. Dit was derhalwe moontlik om die ontwikkeling 
van die follikels en corpora te volg en is 'n skuifpasser met 'n noniusverdeling 
gebruik om te meet. Diameters van 1 mm en groter is aangeteken en is die volu
me van die follikels en corpora volgens die formule 1/67td3 bereken. 

3.1.4. Vaginale smere. Smere en 'n evaluasie van die vloeibaarheid van die 
afskeiding in die oopgesnyde vagina is in die omgewing van die fornix kort na 
die dood van die ooi gemaak. In die laboratorium is die droë vars smere in me-
tanol vir 10 minute gefikseer en nadat dit vir 45 minute in 'n 5 persent oplossing 
van Giemsa (Merck) gekleur is, was dit vir 'n mikroskopiese ondersoek van die 
verskillende selle in die vagina gereed. 

3.2. Die bepaling vanfollikel-stimulerende hormoon (FSH) 
Vir die bepaling van FSH in die hipofisevoorlob van die ooie, is die metode 

van PAESI, DE JONGH, HOOGSTRA en ENGELBREGT (1955) gebruik. Indien infan-

tiele hipofiselose rotte met 'n FSH-bevattende materiaal behandel word, neem die 
gewig en omvang van die testikels toe. Hierdie toename kan ook die gevolg van 
icsH in die preparaat wees. Die sinergistiese werking van ICSH en FSH op die 
testikelgroei is egter onderskeidelik van 'n stimulering van interstisiële weefsel 
en die vergroting in die omvang van die saadbuisies toe te skryf. Vir die bepa
ling van FSH word die gehipofisektomiseerde manlike rotte daarom tegelyk met 
'n oormaat chorioniese gonadotropin (HCG) behandel. HCG word uit die urine 
van swanger vroue berei en het ewenas ICSH hoofsaaklik 'n luteïniserende effek 
op die gonades. Wat die reaksie van ICSH betref, word aldus 'n plafon bereik. 
Die verskil in die gewig van testikels, verwyder voor en na die behandeling met 
hipofisemateriaal, vergelyk met die testikelgroei wat na 'n inspuiting van slegs 
HCG en fisiologiese soutoplossing verkry is, dien vervolgens as indeks van die 
FSH-gehalte in die materiaal. 

Manlike Wistar-rotte, ongeveer drie weke oud en afkomstig van ,Albino', Oss, 
is op 'n liggaamsgewig van 32 tot 42 g geweeg en die stertlengte gemeet. Op 
dieselfde dag is die rotte onder eternarkose parafaringiaal gehipofisektomiseer 
en enige ure daarna is die regter testikel verwyder en geweeg. 

Vanaf die eerste dag na die operasies is die rotte die gewenste konsentrasies 
van hipofisemateriaal agter die nek, onderhuids ingespuit. Die afsonderlike 
homogenate van die hipofisekliere is na verdunning soos in paragraaf 3.1.2 
omskryf is, vir die verskillende stadia van die kringloop saamgegroepeer en in 
daaglikse volumes van 0.5 ml oor 'n periode van ses dae toegedien. Terselfder-
tyd is daagliks 'n oormaat van 20 i.e. HCG (Pregnyl, Organon) in 0.2 ml fisiolo
giese soutoplossing ook ingespuit. Vir die kontrolering van 'n moontlike effek 
van HCG op die groei van die testikels en vir 'n vergelyking met die hipofisebe-
handelde rotte, is 'n aantal eensydig-gekastreerde gehipofisektomiseerde rotte 
slegs 'n oordosis van 20 i.e. HCG in fisiologiese soutoplossing toegedien. 

Op die sewende dag na die aanvang van die behandelings is die rotte weer ge
weeg, die sterte gemeet en daarna onder chloroform gedood en uitgebloei. Met 
die disseksie wat onmiddelik daarop gevolg het, is die linker testikel en byniere 
verwyder, van vreemde weefsel skoongemaak en geweeg. 

Die verskil in die gewig tussen die regter testikel, wat enige ure na hipofisekto-
mie verwyder is en die linker testikel, wat na die dood van die rot op die sewende 
dag geweeg is, het vervolgens as indeks van die FSH-aktiwiteit in die hipofise-
voorlob van die ooi gedien. Hierdie resultaat is vergelyk met die testikelgroei by 
rotte wat uitsluitend met HCG behandel is. 

Wanneer die toename in die stertlengte of die gewig van 'n endokrineorgaan, 
soos byvoorbeeld die byniere, die vermoede laat ontstaan dat 'n hipofisestukkie 
aanwesig is, dan is die skedelholte van die rot oopgeknip en die sella turcica on-
dersoek. Word by so'n ondersoek 'n hipofiseres gevind dan is die gegewens nie 
by die verwerking van die resultate ingesluit nie. 

'n Toename in die liggaamsgewig en stertlengte is van die groeihormoon in die 
hipofisevoorlob afhanklik en is vervolgens by die HCG-behandelde hipofiselose 
rotte afwesig. Eweneens is die gewig van die byniere van ACTH in die hipofise
voorlob afhanklik. Die inspuiting van 'n subnormale hoeveelheid van 'n 

hipofisehomogenaat aan volledig-gehipofisektomiseerde rotte behoort dus slegs 
'n geringe groei te veroorsaak. 

Aangesien hipofiselose rotte die vermoë om hulle liggaamstemperatuur te 
kontroleer hoofsaaklik verloor, is die rotte by 'n konstante kamertemperatuur 
van 26°C gehou. 'n Gebalanseerde nat voermengsel, droë hawer, skoon vars 
water en 'n 5 persent suikeroplossing is twee keer daagliks voorsien. 

3.3. Die bepaling van interstisieelsel-stimulerende hormoon (ICSH) en totale 
gonadotropine (FSH en ICSH) 

Vir die bepaling van ICSH is die metode van GREEP, VAN DYKE en CHOW 
(1942),namodifikasiesdeurPAESien DE JONGH (1954), gebruik. Indien infantiele 
gehipofisektomiseerde manlike rotte 'n icsH-bevattende preparaat ingespuit 
word, lei dit tot die stimulering van interstisiële weefsel in die testikels van die 
reseptor en verhoog die produksie van androgeen. Die sekondêre geslagsorgane 
word hierna deur androgeen gestimuleer en is die gewig van die ventrale prostaat 
en die minder sensitiewe saadblasies as kriteria vir die gehalte van ICSH in die 
preparaat geneem. Aangesien die groei van die ventrale prostaat nie deur soma-
totropiese hormoon, prolaktin en tiroksin beïnvloed word nie (VAN REES, 

WOLTHUIS en DE JONGH, 1961), is die sekondêre effek van ICSH op die gewig van 
die ventrale prostaat as 'n spesifieke toets vir ICSH beskou. 

By dieselfde gehipofisektomiseerde reseptorrotte word ook die gewig van die 
testikels na inspuiting van hipofisemateriaal geneem. Hierdie gewig van die 
testikels is aan die groei van die interstisiële weefsel en van die omtrek van die 
saadbuisies toe te skryf en wat van ICSH en FSH in 'n sinergistiese werking onder-
skeidelik afhanklik is. In hierdie ondersoek is die gewig van die twee testikels na 
inspuiting van'n hipofisehomogenaat as 'n indeks van die ,totale gonadotropiese 
effek' van ICSH en FSH beskou. 

Manlike Wistar-rotte, drie weke oud en gekoop van ,Albino', Oss, is op 'n 
liggaamsgewig van 32 tot 42 g uitgesoek, die stertlengte gemeet en onder eter-
narkose parafaringiaal gehipofisektomiseer. Hierna is die rotte onder 'n kon
stante temperatuur van 26°C gebring en versorg. 

Die hipofisehomogenate vir die verskillende stadia van die kringloop is vir 
elke afsonderlike stadium saamgevoeg en na die gewenste konsentrasies met 
0.9 persent fisiologiese NaCl-oplossing verdun. Vanaf die eerste dag na die 
hipofisektomie is daagliks vir ses agtereenvolgende dae 'n volume van 0.5 ml 
van die homogenaat per rot onderhuids ingespuit. Op die sewende dag is die 
rotte geweeg die stertlengte weer gemeet en onder chloroform doodgemaak en 
daarna uitgebloei. Disseksie het onmiddelik na die dood gevolg en is die testi
kels, die ventrale prostaat, die saadblasies (met koagulasieklier) en die byniere 
verwyder, van vreemde weefsel skoongemaak en geweeg. Soos in paragraaf 3.2 
omskryf is, is die volledigheid van die hipofisektomie nagegaan alvorens hierdie 
resultate verwerk is. 

16 Meded. Landbouwhogeschool Wageningen 64-6 (1964) 



3.4. Statistiese berekenings 

Vir die berekening van die betekenisvolheid van verskille tussen twee reken
kundige gemiddeldes, Xx en X2 van nt en n2 waarnemings, is die standaard fout 
(SF), ook bekend as middelbare fout, van elke gemiddelde volgens 'n algemene 
formule; 

SF = 
Y „ „ (SA-)2 

zx*--—-
n (n - 1) 

asmede die /-waarde van STUDENT; 

~~ VsFf+ SF% 
vir die verskil bereken. 

Met behulp van hierdie gegewens is die hipotese getoets dat daar tussen X1 

en X2 geen verskil bestaan nie (nul-hipotese). Die kans dat 'n waarde van /, verenig
baar met die nul-hipotese, gelyk aan of groter as die berekende waarde is, 
word Pgenoem. In die /-tabel van STUDENT (SNEDECOR, 1957) kan P na gelang die 
aantal vryheidsgrade, N = n1-\- n2—2, en van die berekende /-waarde opgesoek 
word. Die verskil tussen Xl en X2 word meer betekenisvol namate P kleiner is. 
By waarnemings waar /><0.05 is, is die verskil tussen die twee rekenkundige 
gemiddeldes as betekenisvol beskou, terwyl in gevalle waar P<0.01 is, is die 
verskil hoogs betekenisvol. 

In gevalle waar van die genoemde formules afgewyk is, sal die alternatiewe 
formules direk aangegee word. 

4. R E S U L T A T E 

4.1. Oestrus en die ontwikkeling in die eierstokke en vagina 

4.1.1. Waargenome oes t rus . Dit was reeds laat in die teelseisoen en is oes
trus by slegs 20 van die 30 Texelse ooie gedurende die periode vanaf 7 Januarie 
tot 8 Februarie 1963 waargeneem. Die ooie is daagliks met 'n ram, wat 'n voor-
skoot aangehang is, vir tekens van geslagsbelangstelling getoets. Elke waarne
ming van oestrus is derhalwe gemiddeld aan 'n tydsduur van 24 uur gelyk gestel. 
Hiervolgens is 'n gemiddelde duur van oestrus en metoestrus van 40 (24-72) 
uur en 6 (0-24) uur onderskeidelik bereken by daardie ooie wat op dae 5, 10 en 
15 van die bronstigheidskringloop geslag is. By die ooie wat op dag 1 van die 
kringloop geslag is, het oestrus óf aktief voorgekom, óf is geen tekens van ge
slagsbelangstelling waargeneem nie. 'n Toestand van metoestrus of suboestrus is 
nie by laasgenoemde groep ooie waargeneem nie. Geen pro-oestrus is by enige 
van die 20 ooie waargeneem nie. 

4.1.2. Aan t a l en g roo t t e van foll ikels in die e ie rs tokke . Aangesien on-
gelyke getalle ooie (3 of 4) gedurende die verskillende stadia van die bronstig
heidskringloop geslag is, is vir vergelykende doeleindes die gemiddelde aantal, 

deursnee en volume van die follikels in die eierstokke bereken en in Tabel I. 1 
opgesom. In Fig. I. 1 is die berekende volume van alle makroskopiese follikels 
teenoor die volume van die mees ontwikkelde follikel, met inagneming van beide 
eierstokke, geïllustreer. 

oestrus 

ofpus luteurn 

«3/fe.fol l ikelsi... .^--"""^ to»ï 
.^-9.'2o*s.te_follikel_ !? !9-- ' 

„corpus albicans 

5 IO 

Dae van bronstigheidskringloop 
Days of oestrous cycle 

15 17 

FIG. 1.1. Die grootte (volume) van 
follikels en corpora lutea spuria in 
die eierstokke van Texelse ooie in 
die verskillende stadia van die bron
stigheidskringloop 
FIG. 1.1. The size (volume) of folli
cles and corpora lutea spuria in the 
ovaries of Texel ewes in different 
stages of the oestrous cycle 

Die grootste follikel ondergaan na ovulasie tot vroeë dioestrus 'n vergroting, 
maar daarna is tot en met midde-dioestrus blykbaar min of geen verdere groei 
nie. Eers na midde-dioestrus is met laat-dioestrus (dag 15) en met die aanvang 
van oestrus (dag 0) 'n snelle groei van die follikels veral merkbaar. 

Hoewel die totale ontwikkeling van alle makroskopiese follikels 'n parallelle 
verandering met die groei van die grootste follikels toon, is daar nogtans 'n ver
skil, 'n Afname in die totale groei van alle follikels is naamlik reeds vanaf laat-
dioestrus te onderskei, terwyl die grootste follikel 'n verdere toename in grootte 
toon en daarna ovuleer. Met die ovulasie van die grootste follikel neem die 
totale volume van die follikels verder af. 

Die grootste aantal makroskopiese follikels is gedurende laat-dioestrus (dag 
15), oestrus (dag 0) en op die dag van ovulasie (dag 1) waargeneem. 

4.1.3. G roo t t e van die c o rpo ra lu tea spur ia in die e ie rs tokke . Die 
deursnee en volume van die groeiende en kwynende corpora in die eierstokke is 
in Tabel 1.2 opgesom en volgens volume in Fig. 1.1 grafies voorgestel. 

Opmerklik is die snelle en hoogs betekenisvolle (P<0.01) groei van die corpora 
vanaf ovulasie tot vroeë dioestrus. 'n Periode van die kringloop wat met 'n snelle 
en hoogs betekenisvolle regressie van die ou corpora lutea tot onaktiewe corpora 
albicantia saamval. Na ovulasie van die ryp follikel en die snelle luteïnisasie ge
durende die eerste dae van die kringloop, bereik die corpus luteum 'n maksimum 
in grootte teen midde-dioestrus. Teen laat-dioestrus (dag 15) is reeds 'n geringe 
regressie in grootte en degenerasie van die luteïnweefsel waar te neem in soverre 
dat die selle naamlik styf saamgepak voorkom. Na die 15de dag van die kring
loop verhoog die tempo van regressie en degenerasie, sodat gedurende die luteale 
fase van die opvolgende kringloop die corpus albicans nouliks makroskopies 
van die omliggende weefsel van die eierstokke te onderskei is. 

TABEL 1.2. Die grootte (deursnee en volume) van corpora lutea spuria in die eierstokke van 
Texelse ooie gedurende verskillende stadia van die bronstigheidskringloop. 

TABLE 1.2. The size (diameter and volume) of corpora lutea spuria in the ovaries of Texel ewes 
during different stages of the oestrous cycle. 

Dae en stadia 
van kringloop by ooie 

Days and stages 
of oestrous cycle in ewes 

Deursnee van corpora 
kwynend groeiend 
Diameter of corpora 
regressing growing 
mm mm 

Volume van corpora 
kwynend groeiend 

Volume of corpora 
regressing growing 
mm3 mm3 

0 Oestrus 
Oestrus 

1 Ovulasie 
Ovulation 

5 Vroeë dioestrus 
Early dioestrus 

10 Midde-dioestrus 
Mid-dioestrus 

15 Laat-dioestrus 
Late dioestrus 

7.5 ± 0.3 

5.7 ± 0.3 2.7 ± 0.3 

2.0 ± 1.1 8.3 ±0.9 

1.7 ±0.9 9.5 ±0.3 

0.8 ± 0.8 9.0 ± 0.5 

224 ± 2 5 

97 ± 16 11 ± 3 

13 ± 10 324 ± 103 

5 ± 3 453 ± 44 

4 ± 3 374 ± 88 

4.1.4. Vaginale smere. Met die aanvang van oestrus toon die vagina van die 
ooi 'n oorvloedige, dun en helder slymafskeiding waarin ronde, ovaal en 
hoekige kernhoudende epiteelselle waargeneem is. Na ovulasie op dag 1 van die 
kringloop verander die afskeiding van die vagina na 'n kaasagtige selmassa met 
'n lae vloeibaarheid, 'n Oormaat plat, hoekige, kernlose epiteelselle wat duidelik 
blou in 'n Giemsa-oplossing verkleur, is nou onder die mikroskoop te onderskei. 

Gedurende dioestrus op dae 5, 10 en 15 van die kringloop is die afskeiding van 
slym in die vagina gewoonlik beperk. Die selle in die smeer is as 'n reël min en 
bestaan uit ronde tot ovaal kernhoudende epiteelselle en seidebris. Lobkernige 
leukosiete is by sommige ooie veral gedurende die vroeë en laat stadia van 
dioestrus in groot hoeveelhede opgemerk. 

4.1.5. Oestrus, die eierstokke en die vagina. Die ontwikkeling van die 
follikels en corpora lutea in die eierstokke en die voorkoms van kernlose en 
kernhoudende epiteelselle en leukosiete in die vagina van die ooi is besonder in-
siggewend as dit met die uiterlike tekens van oestrus geko-ordineer word. Vol
gens die dag en stadium van die kringloop is genoemde waarnemings onder die 
volgende hoofde gebring en kortliks bespreek : 

Dae en stadia van die 
kringloop 

Dag 0 Oestrus 

Morfologiese ontwikkeling 
in die eierstokke 

Groot, ryp ongebarste 
follikels van de Graaf, 
Corpora lutea toon 
degenerasie. 

Vaginale afskeiding 
en selle 

Dun, helder slym met 
ronde en hoekige kern
houdende epiteelselle. 

20 Meded. Landbouwhogeschool Wageningen 64-6 (1964) 



Dag 1 Ovulasie 

Dag 5 Vroeë dioestrus 

Dag 10 Midde-dioestrus 

Dag 15 Laat-dioestrus 

Pas geovuleerde follikels 
waarvan die holtes met 
bloed en luteïnweefsel 
gevul is (corpora 
haemorrhagica). 

Corpora lutea is vlees-
kleurig en prominent, en 
is follikels minder 
ontwikkeld. 

Corpora lutea bereik 'n 
maksimum in grootte, en 
is follikels minder 
ontwikkeld. 

Corpora lutea groot maar 
toon degenerasie en folli
kels vertoon groot en 
ontwikkeld. 

Kaasagtige selmassa met 
'n oormaat plat, hoekige 
kernlose en enkele kern-
houdende epiteelselle. 

Slymafskeiding min met 
leukosiete, enkele kem-
houdende epiteelselle en 
seldebris. 

Slym beperk met leukosiete, 
enkele kernhoudende 
epiteelselle en seldebris. 

Slym meesal min met 
leukosiete en epiteelselle. 

Van die 20 ooie wat geslag is het twee ooie die verwagte ontwikkeling in die 
eierstokke of in die vagina kenmerkend vir die besondere groep, nie volgens die 
getabuleerde uiteensetting vertoon nie. Die een ooi het naamlik op die eerste dag 
na die aanvang van oestrus (dag 1), 'n groot en goedontwikkelde follikel, maar 
volgens verwagting geen corpus haemorrhagicum, op die eierstokke ver
toon. Ovulasie het dus nog nie plaasgevind nie. By 'n tweede ooi wat gedurende 
laat-dioestrus (dag 15) geslag is, is volgens verwagting 'n oormaat leukosiete in 
die vaginale smeer waargeneem, maar op die eierstokke is nie 'n corpus luteum 
gevorm nie. Vervolgens is van die veronderstelling uitgegaan dat ovulasie ge
durende die voorafgaande waargenome oestrus nie plaasgevind het nie. Hierdie 
twee ooie is dus atipies vir die onderskeie groepe beskou en is die hipofises nie 
vir die bepalings van die gonadotropiese hormone gebruik nie. 

Met die aanvang van oestrus en voor ovulasie het die ooie wat op dag 0 van 
die kringloop geslag is geen kernlose epiteelselle in die vaginale smeer vertoon 
nie. Eers na ovulasie op dag 1 van die kringloop het keratinisasie plaasgevind en 
is plat, hoekige, kernlose epiteelselle in oormaat waargeneem. 

4.2. Die hipofise en gehaltes van FSH en ICSH in die hipofisevoorlob 

4.2.1. Gewigte van die hipofise. Nadat die vars hipofise vir een nag in 'n 
flessie met 'n stop by —20°C onder diepbevriesing bewaar is, is dit die volgende 
dag ontdooi, van vreemde weefsel skoon gemaak en geweeg. 'n Gemiddelde ge-
wig van 473 ± 17 (357-635)mg is vir die nege maande oud Texelse ooie waarge
neem. Met die verwydering van die pars nervosa (agterlob) en die hipofisesteel, 
was dit verder moontlik om die pars distalis (voorlob) afsonderlik te weeg. 'n 
Gemiddelde gewig van 417 ± 17 (291-571)mg, wat 88.1 persent van die totale 
hipofiseklier verteen wo ordig, is vir die hipofisevoorlob bereken. Geen betekenis
volle verskille in die gewigte van die hipofisevoorlob wat op verskillende stadia 
van die kringloop versamei is, het voorgekom nie. 

4.2.2. FSH-gehaltes in die h ipof i sevoor lob . In paragraaf 3.2 is die be
paling van FSH reeds bespreek. Die testikelgroei van eensydig-gekastreerde hipo-
fiselose rotte, ongeveer drie weke oud en 32 tot 42 g in gewig, is naamlik as in-
deks van FSH-gehaltes na inspuitings van hipofisehomogenate geneem. Die wer
king van ICSH is na 'n oordosis van HCG, wat vernaamlik 'n icSH-effek toon, ge-
lykkansig gemaak. 

Werkingsgebied. Vir die bepaling van FSH in die hipofisevoorlob van geslags-
rype jong Texelse ooie was 'n optimale doseringskonsentrasie wat reseptorrotte 
ingespuit moes word, onbekend. Dit was vervolgens nodig om in 'n voorproef 'n 
geskikte werkingsgebied te bepaal. Totale hoeveelhede van 0, 0.75, 1.5 of 3.0 
persent van 'n hipofisevoorlob in homogenaat is dus volgens die metode van 
PAESI, DE JONGH, HOOGSTRA en ENGELBREGT (1955) vir gehipofisektomiseerde 
hemigekastreerde rotte onderhuids ingespuit. 'n Gemiddelde testikelgroei van 
13.5, 21.6, 53.4 en 56.6 mg is vir 'n klein aantal diere na inspuitings van die vier 
agtereenvolgende konsentrasies waargeneem. 

'n Toename van nagenoeg 40 mg in die testikelgewig van reseptorrotte word 
deur die Farmacologisch Laboratorium van die Rijksuniversiteit in Leiden as 'n 
optimale groei vir die bepaling van FSH beskou. 'n Totale dosis van 1 persent van 
'n hipofiseklier per rot is dus as geskik geag. Na 'n series van proewe het dit 
egter geblyk, dat 'n totale inspuiting van 1 persent van 'n hipofise nie die ver-
wagte testikelgroei by 'n rot gee nie. 'n Totale dosis van twee persent van 'n 
hipofise per rot is daarna met beter gevolge gebruik. 

Proef 1. 'n Totaal van een persent van 'n hipofisevoorlob is per gehipofisekto
miseerde eensydig-gekastreerde rot ingespuit. Hierdie hipofises is versamei van 
ooie wat in verskillende stadia van die bronstigheidskringloop verkeer het en is 
die hipofisehomogenate van ooie in dieselfde stadium saamgevoeg. Die resultate 
ten opsigte van die liggaamsgewig, stertlengte, byniere en testikels, soos by die 
ingespuite rotte waargeneem is, is in Tabel 1.3 uiteengesit. 

Die hipofise van daardie ooie wat met die aanvang van oestrus geslag is, ver-
oorsaak die minste testikelgroei by die hipofiselose rotte. Met hipofises wat so 
pas na ovulasie versamei is, ondergaan die testikels 'n verhoogde groei, 'n ten
dens wat vir die daaropvolgende stadia van die kringloop voortgesit word, sodat 
vir dag 10 'n maksimum en betekenisvolle gewigstoename teenoor die testikel-
groei vir dag 0 waargeneem is. Vir dag 15 van die kringloop is die testikelgroei 
van die reseptorrotte nog hoog, maar die styging is nie gehandhaaf nie. Weens 
Verliese van gehipofisektomiseerde rotte is 'n kontrole groep uitgelaat. 

Proef 2. Soos in proef 1 is in totaal een persent van 'n hipofiseklier per rot 
ingespuit. Die volledige resultate is in Tabel 1.4 aangegee. 

Indien vergelyk sou word met die resultaat by rotte wat met HCG alleen behan
del is, veroorsaak die hipofisevoorlob van ooie in oestrus geen betekenisvolle 
verskil in die testikelgroei van rotte nie. Op dag 1 van die kringloop wat direk na 
ovulasie is, veroorsaak die hipofise egter 'n betekenisvolle testikelgroei by die 
ingespuite rotte. Hierdie verhoogde testikelgroei is met hipofises van vroeë 

